Матэматыка
1 клас

Настаўнік: Сцёпіна Т.Г.
         Тэма: Лік 18
Задачы : пазнаёміць з утварэннем, абазначэннем і дзесятковым саставам ліку             18; вучыць выконваць складанне і адніманне на аснове дзесятковага саставу ліку 18;
замацоўваць уменне выконваць складанне і адніманне лікаў, заснаванае на ведах дзесятковага саставу лікаў; уменне рашаць простыя задачы вывучаных відаў;развіваць вылічальныя навыкі; выхоўваць акуратнасць

Ход урока

1. Арганізацыйны момант. Эмацыянальны настрой дзяцей

— Ляжаць на стале сшыткі, ручкі і кніжкі.

Парадак такі не бывае залішні.

I толькі тады на ўроку спакой,

Калі ўсё, што трэба, пад рукой.

2. Вусны лік

· Лічэнне ад 1 да 20 у прамым і адваротным парадку.

· Лік праз адзін лік, пачынаючы з 1 (3, 5, 7).

· Лік праз адзін лік, пачынаючы з 2 (4, 6, 8).

· Палічыце ад 7 да 11, ад 17 да 13.

· Назавіце наступы лік для 9, 12.

· Назавіце папярэдні лік для 7, 10.

· Назавіце суседзяў лікаў 8, 11, 14.

· Які лік стаіць паміж 9 і 11, 13і 15.

· Дзевяць-гэта 2 і колькі? 4 і .... 8 і ..., 3 і ..., 1 і ..., 7 і .... 
•Гульня “Лесвіца”( прыклады на складанне і адніманне да 17). Да дошкі выбягаюць па 2 вучні з кожнай каманды і запісываюць адказ.
3. Азнаямленне з новым матэрыялам
Давайце паглядзім, як атрымалі 17 палачак.
- Што было спачатку? (Адзін пучок палачак і яшчэ7 палачак.) Колькі ўсяго? (17.)
- Што змянілася? (Дадалі яшчэ адну палачку.) Да ліку 17 дадалі адзін. Колькі стала? (Адзін пучок і 8 палачак.) Адзін пучок і 8 палачак-колькі гэта ўсяго? (18.) Як атрымалі лік 18? Прачытайце прыклад. (17 + 1 = 18.)
- Лік 18-гэта адзін ... (дзясятак) і 8 палачак або 8 ... {адзінка). Такім чынам, 18-гэта 1 дзясятак і 8адзінак.
- Што абазначае лічба 1 у ліку 18? (Дзясятак.), а лічба 8? (Адзінкі.) Колькі дзясяткаў у ліку 18? Колькі адзінак? Значыць, 1 дзясятак і 8 адзінак колькі ўсяго? (18.)

- Калі мы прыбярэм (адымем) ад колькасці 18 адзін дзясятак, што застанецца? (Адзінкі.) Колькі? (8.) Прачытайце прыклад да нашага дзеяння. (18-10 = 8.)
- Калі ад ліку 18 адняць 8 адзінак, колькі застанецца? Прачытайце прыклад. (18 - 8 = 10.)
- Дзе ў лікавым шэрагу, на якім месцы, пасля якога ліку будзе стаяць лік 18? (пасля ліку 17.) Давайце палічым разам, гледзячы на лікавы прамень над дошкай, ад 10 да 18 і назад. Хто палічыць сам ад любога ліку да 18 і назад, карыстаючыся лікавым промнем.

Заданне 2. Рашэнне прыкладаў з падручніка. Калектыўная работа (вусна)
Фізкультхвілінка музычная (“Елачка”)
Заданне 4. У задачы трэба дапоўніць ўмову адным з лікаў 1, 2 або 5. Спачатку высвятляецца, якой інфармацыі не хапае для рашэння задачы (колькі самалётаў было). Абмяркоўваецца, якія лікі не могуць быць уключаны ва ўмову задачы (1 і 2, так як з гэтых лікаў нельга адняць 3).

Заданне 6. У заданні зашыфравана імя дзяўчынкі. Работа ў парах.
4.Замацаванне.
Заданні для выканання ў сшытку 

Вучні павінны скласці 4 прыклады з адказам 10. Можна прапанаваць скласці два прыклады на складанне і два на адніманне. Абмяркоўваюцца розныя варыянты.
Фізхвілінка для вачэй
Заданне 3. У задачы ёсць лішняе дадзенае - 5 кустоў маліны. Прапануецца скласці новую задачу без лішніх дадзеных. Лішняе дадзенае навучэнцы закрэсліваюць. Далей запісваюцца рашэнне і адказ задачы. (Калектыўна)
Заданне 4. Неабходна дамаляваць стрэлкі на апошнім цыферблаце гадзінніка ў адпаведнасці з выяўленай заканамернасцю (на 2 гадзіны больш на кожным наступным цыферблаце). Самастойная работа. Адказ трэба праверыць па адказе запісаным на дошцы.
5. Вынік урока. 
З якім лікам пазнаёміліся на ўроку?

Як ён утвараецца?

Дзе ў жыцці мы можам сустрэць лік 18?

6. Рэфлексія “Смайлік”
